
Shri Govindaraja Suprabhatam

ஶ்ரீகோ³விந்த³ராஜஸுப்ரபா⁴தம்

ஶ்ரீபூ⁴மிநாயக த³யாபர தி³வ்யமூர்தே
தே³வாதி³தே³வ ஜக³தே³கஶரண்ய விஷ்ணோ ।

கோ³பாங்க³நாகுசதடேஷு நிமக்³நத்³ரு’ஷ்டே
கோ³விந்த³ராஜ விஜயிந் தவ ஸுப்ரபா⁴தம் ॥ 1॥

தே³வாதி³தே³வ ப²ணிராஜவிஹங்க³ராஜ-

ராஜத்கிரீடமணிராஜவிராஜிதாங்க்⁴ரே ।
ராஜாதி⁴ராஜ வஸுதே³வகுலாதி⁴ராஜ

கோ³விந்த³ராஜ விஜயிந் தவ ஸுப்ரபா⁴தம் ॥ 2॥
காஸாரயோகி³பரமாத்³பு⁴தப⁴க்திப³த்³த⁴-
வாங்மூலபூ⁴ஷிதமஹோத்பலரம்யபாத³ ।

கோ³பாதி⁴நாத² வஸுதே³வகுமார க்ரு’ஷ்ண
கோ³விந்த³ராஜ விஜயிந் தவ ஸுப்ரபா⁴தம் ॥ 3॥

ஶ்ரீபூ⁴தயோகி³பரிகல்பிததி³வ்யமாந-
ஜ்ஞாநப்ரதீ³பபரித்³ரு’ஶ்யரதைகதாந ।

கோ³கோ³பஜாலபரிரக்ஷணப³த்³த⁴தீ³க்ஷ
கோ³விந்த³ராஜ விஜயிந் தவ ஸுப்ரபா⁴தம் ॥ 4॥

மாந்யாநுபா⁴வமஹதா³ஹ்வயயோகி³த்³ரு’ஷ்டே
ஶ்ரீஶங்க²சக்ரகமலாஸஹிதாமலாங்க³ ।

கோ³பீஜநப்ரியசரித்ர விசித்ரவேஷ-

கோ³விந்த³ராஜ விஜயிந் தவ ஸுப்ரபா⁴தம் ॥ 5॥
ஶ்ரீமத்த்வதீ³யபத³பங்கஜப⁴க்திநிஷ்ட²-

ஶ்ரீப⁴க்திஸாரமுநிநிஶ்சிதமுக்²யதத்த்வ ।
கோ³பீஜநார்திஹர கோ³பஜநாந்தரங்க³
கோ³விந்த³ராஜ விஜயிந் தவ ஸுப்ரபா⁴தம் ॥ 6॥

ஶ்ரீமத்பராகுஶமுநீந்த்³ரஸஹஸ்ரஶாக²-
ஸம்ஸ்தூயமாநசரணாம்பு³ஜ ஸர்வஶேஷிந் ।

கோ³பாலவம்ஶதிலகாச்யுதபாத³பத்³ம
கோ³விந்த³ராஜ விஜயிந் தவ ஸுப்ரபா⁴தம் ॥ 7॥

ஶேஷாசலே மஹதி பாத³பபக்ஷிஜந்ம
தத்³ப⁴க்தித:ஸ்ப்ரு’ஹயதா குலஶேக²ரேண ।

ராஜ்ஞா புந:புநருபாஸிதபாத³பத்³ம
கோ³விந்த³ராஜ விஜயிந் தவ ஸுப்ரபா⁴தம் ॥ 8॥

ஶ்ரீவிஷ்ணுசித்தக்ரு’தமங்க³ளதி³வ்யஸூக்தே
தந்மாநஸாம்பு³ருஹகல்பிதநித்யவாஸ ।

கோ³பாலபா³லயுவதீவிடஸார்வபௌ⁴ம
கோ³விந்த³ராஜ விஜயிந் தவ ஸுப்ரபா⁴தம் ॥ 9॥

ஶ்ரீவிஷ்ணுசித்தகுலநந்த³நகல்பவல்லீ
கோ³தா³லகாந்தவிநிவேஶிதமால்யலோல ।

கோ³பாங்க³நாகுசகுலாசலமத்⁴யஸுப்த
கோ³விந்த³ராஜ விஜயிந் தவ ஸுப்ரபா⁴தம் ॥ 10॥

ப⁴க்தாங்க்⁴ரிரேணுமுநிநா பரமத்வதீ³ய-
ஶேஷத்வமாஶ்ரிதவதா விமலேந நித்யம் ।

ப்ராபோ³த⁴கீஸ்துதிக்ரு’தா ஹ்யவபோ³தி⁴தஶ்ரீ:

கோ³விந்த³ராஜ விஜயிந் தவ ஸுப்ரபா⁴தம் ॥ 11॥
ஶ்ரீபாணநாமகமஹாமுநிதி³வ்யநாம-
தி³வ்யாநுபா⁴வத³யமாநத்³ரு’க³ஞ்சலாக்²ய ।

பூர்ணாநுகம்ப புருஷோத்தம புஷ்கராக்ஷ
கோ³விந்த³ராஜ விஜயிந் தவ ஸுப்ரபா⁴தம் ॥ 12॥

ப⁴க்தோத்தமாய பரகாலமுநீந்த்³ரநாம்நே
விஶ்ராணிதாதுலமஹாதநுமூலமந்த்ர ।

ஸர்வாத்மரக்ஷணவிசக்ஷண சக்ரபாணே
கோ³விந்த³ராஜ விஜயிந் தவ ஸுப்ரபா⁴தம் ॥ 13॥

ஸத்த்வோத்தரை:ஸததஸேவ்யபதா³ம்பு³ஜேந
ஸம்ஸாரதாரகத³யார்த்³ரத்³ரு’க³ஞ்சலேந ।

ஸௌம்யோபயந்துமுநிமாநஸராஜஹம்ஸ
கோ³விந்த³ராஜ விஜயிந் தவ ஸுப்ரபா⁴தம் ॥ 14॥

ப⁴க்தப்ரபந்நகுலநாயகபா⁴ஷ்யகார-
ஸங்கல்பகல்பதருதி³வ்யப²லாமலாத்மந் ।

ஶ்ரீஶேஷஶைலநிகடஸ்தி²தஶேஷஶாயிந்
கோ³விந்த³ராஜ விஜயிந் தவ ஸுப்ரபா⁴தம் ॥ 15॥

ஶ்ரீமச்ச²டா²ரிகருணாஶ்ரிததே³வகா³ந-
ஸாரஜ்ஞநாத²நுநிஸந்நுதபுண்யமூர்த ।

கோ³ப்³ராஹ்மணப்ரியகு³ரோ ஶ்ரிதபாரிஜாத
கோ³விந்த³ராஜ விஜயிந் தவ ஸுப்ரபா⁴தம் ॥ 16॥

தே³வ ப்ரஸித்³த⁴ கருணாகர ப⁴க்தவர்க³-
ஸேநாபதிப்ரணயிதாகி²லலோகபா⁴நோ ।

ஶ்ரீவாஸதி³வ்யநக³ராதி⁴ப ராஜராஜ
கோ³விந்த³ராஜ விஜயிந் தவ ஸுப்ரபா⁴தம் ॥ 17॥

இதி ஶ்ரீகோ³விந்த³ராஜஸுப்ரபா⁴தம் ஸம்பூர்ணம் ।

